
Тематическая рубрика"ТИЛДИН БАЙЛЫГЫ"

Ада сӧсти айладып,Эне сӧсти эзедип



«Аҥ jемидиле аҥыланар,                         
Кижи кийимиле аҥыланар»

«Зверь отличается добычей,
Человек отличается одеждой»

алтайская народная пословица

ВЕРХНЯЯ ОДЕЖДА ОЙРОТ-АЛТАЙЦЕВ



                          Алтай албатыныҥ кийимдери эл-јонныҥ ӧткӧн јолыла,                                     

јуртаган јериниҥ айалгаларыла, азыранып јӱрген иш-тожыла, 

јӱрген јӱрӱмиле колбулу болгоны јарт.

 
Тондорды кой, эчки, элик терезинеҥ кӧктӧп, арга болзо, ӱстинеҥ килиҥле,

чекпенле, торколо эмезе тегин бӧслӧ кыптап койотон. 
 

Ат минген кижи соок ӧйдӧ будын ороор аргалу болзын деп, 
тонныҥ эдегин јетире узун эдип кӧктӧйтӧн. 

 
Ӱй улустыҥ тоны эр улустын тонынан башкаланатан: 

тӧжи јараштыра јӱзӱн јӱӱр учуктарла кӧктӧлип, јеҥдердиҥ учтары сабарларга
јетире болотон.

 
Тондор башка башка болотон. 

Корон соокто кийетен узун тӱктӱ терелердеҥ кӧктӧгӧн элбек ле узун некей тон
 Јаскары-кыш кийетен јеҥил акар тон.

оны кураандардыҥ эмезе уулактардыҥ терелеринеҥ кӧктӧгилеп јат.



Эр де улус, ӱй де улус тонды курла (ӱч-тӧрт метр тегин бӧслӧ) курчайтан. 

         Курды алдынаҥ кийин јанына тартып, учтарын ойто алдына экелип,                                       

кур алдына кыстап койотон.



ТОН-ШУБА
Манjы тон - алу аҥдардыҥ терезинеҥ – из шкурок зверей: лисы, чернобурки,
рыси, норки, сурка, медведя и т.д. 
Jаакы тон - тулуп. 
Кыпту тон - шуба обшитая бархатом, шелком или другой матерчатой верхней
обшивкой.
Тарбыл тон - шуба с коротко остриженным и довольно жидким ворсом.
Акар тон -  шуба с коротким, но довольно густым поздним осенним ворсом.
Корокой тон - шуба из шкурок ягнят
Неекей тон - шуба с длинным и густым зимним ворсом.
Торток тон - полушубок
Jаргак тон -  шуба из летних коротко остриженных шкур или из шкур с
вообще удаленным ворсом.
Каба тон - шуба из зимней косульей шкуры
Керр тон - шуба из осенней косульей шкуры
Тӧӧчи тон - шуба из весенней, облинявшей косульей шкуры
Кӧгӱспек - безрукавка



 Алтай  улустыҥ кожоҥдорында албатыныҥ кийими керегинде мактулу сӧс айдылган.

Анчада ла кӧп кожоҥдор алтай тон, оныҥ башка-башка бӱдӱмдери, јӱзӱн-јӱӱр ӧҥдӱ

торколо јарандырганы керегинде:

Алтын-мӧҥин топчылу
Акар тонныҥ ӧҥжӱгин.
Алтай келин ортодо
Таай-јеҥемниҥ јаражын.

Јергелей топчы тагарда
Јелмер тонныҥ ӧҥжӱгин.
Јетен келин ортодо
Јеҥейектин јаражын. Тоотойдыҥ ӧлӧҥи

Толгой туткан торкодый.
Торко тонду кудагай
Толуп келген айдый.

Јалаҥайдыҥ ӧлӧҥи
Јайа салган торкодый.
Кызыл тонду кудагай
Кызарып чыккан айдый.

Ойымакту тонымды 
Ойып кескен энейим.
Озогызы мындый деп,
Айдып берген энейим.

Керчезинду тонымды
Кезип берген энейим.
Кечегизи мындый деп.
Айдып берген энейим. Јардынаҥ тутса јыртылбас

Јаҥы эткен јаргак тон.
Јамандажып айдышпас
Јажына јаткан тӧрӧгӧн

Эдегинеҥ тутса јыртылбас
Эски де болзо, тере тон
Электежип айдышпас
Элде-јондо тӧрӧгӧн.



АЛТАЙДА ЈАТКАН ЭЛ-ЈОННЫҤ БӦРӰКТЕРИ ЈӰЗӰН БАШКА БОЛГОН.

 Алтай келиндер кара ӧҥдӱ сӱӱри кураан бӧрӱк кийетен. 
Сӱӱри бӧрӱктиҥ маҥдайы јаны тууразындагызынаҥ бийик. 

Бӧрӱктиҥ тӧбӧзи – кызыл бӧс, бӧрӱктиҥ кийин јанында эки торко јалама. 

Эр улус, ӱй улус, кыстар, уулдар болчок бӧрӱк кийетен. Оныҥ ич јаны – кураан, ӱсти –
кара бӧс. Бӧрӱктиҥ тӧбӧзинде јинјилерге јаба кӧктӧгӧн јӱзӱн ӧндӱ учуктардаҥ јуулган

чачак.
Алтай бӧрӱктиҥ ичи - кураан, тышты - тӱлкӱлердиҥ бычкагы. Бӧрӱктиҥ кыры -
камду, оноҥ ӧрӧзи - чиҥмери. Бӧрӱктиҥ тӧбӧзинеҥ ийинге јетире чачак.  Кезик

учуралда, тӱлкӱниҥ бычкагы јок болзо, шӱлӱзинниҥ де бычкагынаҥ бӧрӱк кӧктӧп јат.

Тӱлкӱ бычкак бӧрӱкти
Качан да болзо кийерим.
Тӱҥей айткан сӧзиҥди
Качан да болзо, угарым.

Кӧк јалаалу бӧрӱкти
Кӧдӱрип, седеҥ кийелик.
Ак јалаалу бӧрӱкти
Алып, седеҥ кийелик.

Киш бычкагы бӧрӱкти
Качан да болзо, кийерим.
Карузып айткан сӧзиҥди
Качан да болзо, угарым.



БӦРӰК - ШАПКИ

Бычкак бӧрӱк - шапка из лапок  красной лисы, чернобурки

Тооргы бӧрӱк - шапка из лапок кабарги

Шӱлӱзин бӧрӱк - шапка из рысьих лапок

Алу бӧрӱк - шапка из шкурок рыси, барса 

Јалалу бӧрӱк - шапка из особо ценных зверей с двумя пришитыми сзади

хвостами зверей 

Талбаҥ бӧрӱк -  шапка имела вид богатырского шлема

Женщины в основном носили:

Килиҥ бӧрӱк - шапки покрытые черным, коричневым, синим или другого цвета

бархатом.

Сӱӱрӱ бӧрӱк -  шапка конусообразная, из шкурок черных ягнят

Коозо бӧрӱк -  шапку шили из китайского шёлка « мандык» или парча



ӦДӰК - ОБУВЬ

Бычкак ӧдӱк - шьётся из лапок косули, кабарги, оленя, овец и коз.

Кӧм, кату ӧдӱк - шьётся  в основном из шкур крупного рогатого скота, лошадей 

Шири ӧдӱк - кожаная  обувь с утолщенной подошвой выступающей в пятках, для
того чтобы пришпоривать коня

Чарык ӧдӱк  - обувь, представляет из себя чуни, нижняя часть которой состоит из
кожи, а верхняя часть из войлока и перетягивается ремешками

Элик бычкак ӧдӱкти
Эдип берген эјейимм

Аҥ бычкак ӧдӱкти
Кӧктӧп берген эјейим

Алтай улус кышкыда элик бычкак  эмезе малдыҥ бычкагынаҥ эткен јымжак ӧдӱк кийетен.
Булгайры, тере, бычкак ӧдӱктиҥ ичине кийис ук кийетен. Ӧдӱктердиҥ кончынаҥ чик јок

бийик  кийис уктыҥ јӱзин кызыл бӧслӧ јарандырып, јӱзӱн ӧҥдӱ учукла чололойтон.
 



Акар тонын кийген Урсул ичинин улузы

